
Suġġett: Ir-relazzjonijiet tal-UE mal-Mongolja

Bħalissa, ir-relazzjonijiet tal-UE mal-Mongolja huma bbażati fuq il-qafas tal-Ftehim tal-Kummerċ u l-
Kooperazzjoni bejn l-UE u l-Mongolja tal-1993.

L-UE u l-Mongolja, madankollu, qiegħdin fil-proċess li jikkonkludu Ftehim ta' Sħubija u Kooperazzjoni 
(FSK). Dan il-Ftehim, li ġie inizjalat fl-20 ta' Diċembru 2010 f'Ulaanbaatar, għadu ma ġiex iffirmat, u 
qed jistenna li jkun irratifikat mill-UE u mill-Istati Membri (skont il-proċeduri ta' ratifika rispettivi 
tagħhom). Il-Ftehim. għaldaqstant, se jkollu jitressaq lill-Parlament Ewropew skont il-proċedura ta' 
approvazzjoni.

F'dan il-kuntest hu importanti wkoll li jiġi enfasizzat li l-UE għadha mhix irrappreżentata minn 
Delegazzjoni f'Ulaanbaatar. Tali inizjattiva tista' tikkontribwixxi b'mod sinifikanti għall-approfondiment 
ulterjuri tal-kooperazzjoni politika u ekonomika tagħna.

Meta jitqiesu r-rabtiet li żviluppaw bejn l-UE u l-Mongolja, pajjiż stabbli li l-moviment demokratiku 
tiegħu se jkun qed jiċċelebra ċ-ċentinarju tiegħu din is-sena, tista' l-Kummissjoni tinforma lill-
Parlament:

– dwar il-karatteristiċi prinċipali tal-Ftehim ta' Sħubija u Kooperazzjoni u l-iskeda previdibbli għar-
ratifika u d-dħul fis-seħħ sussegwenti?

– dwar il-possibilitajiet li tinfetaħ Delegazzjoni tal-Unjoni Ewropea f'Ulaanbaatar fil-futur qarib?

